
1 Inngangur 

Meginreglan um samningsfrelsið er ein af grundvallarreglum samningaréttarins og lifum við í 

samfélagi þar sem mönnum er frjálst að ráðstafa hagmunum sínum með löggerningi. Við gerð 

samninga er því mikilvægt að mönnum gefist tækifæri á því að njóta þeirra hæfileika sem þeir 

búa yfir hverju sinni. Eins er það ekki heppilegt að binda hendur aðila þannig að þeim séu 

settar of þröngar skorður í framtíðinni.
1
 Ýmsar takmarkanir eru á þessu frelsi þar sem 

samningsfrelsinu hafa verið settar ýmsar skorður.
2
Skorður sem þessar er almennt að finna í 

lagaákvæðum, enda full þörf á því þar sem takmörkun á samningsfrelsinu er undantekning frá 

meginreglunni og því mikilvægt að takmarkanir séu skýrar.
3
 

 Í þessari ritgerð verður fjallað um þá takmörkun á samningsfrelsi einstaklinga, sem kemur 

upp vegna samkeppnisákvæða í ráðningasamningum, sem einstaklingur getur hafa 

gengistundir við fyrri atvinnurekanda sinn. Slíkir samningar eru heimilaðir og eru bindandi 

fyrir samningsaðila.
4
 Þeir kunna þó að vera ógildanlegir með með vísan til III. kafla laga nr. 

7/1936 um samningsgerð, umboð og ógilda löggerninga.
5
 

 Umfjöllunin verður með þeim hætti að fyrst verður fjallað um þau helstu réttarsvið sem 

snerta viðfangsefnið. Síðan verður gerð grein fyrir grundvallarreglum samningsréttarins þar 

sem samspil meginreglnanna um samningsfrelsið og skuldbindingargildi samninga mun verða 

skoðað. Þá mun hugtakið ráðningarsamningur verða útskýrt. Að lokum verður gerð grein fyrir 

þeim sjónarmiðum og réttarreglum sem gilda vegna samkeppnisákvæða í 

ráðningarsamningum. 

 

2 Samninga-og vinnuréttur 

Helstu réttarsvið í ritgerð þessari eru samningaréttur og vinnuréttur og er því við hæfi að byrja 

á að fjalla örstutt um tiltekin réttarsvið.  

 Samningaréttur er ein af undirtegundum fjármunaréttarins. Samningaréttur fjallar um 

helstu réttarreglur samninga þ.e. stofnun samnings, reglur um milligöngu aðila við 

samningsgerð og ógildingu samninga. Samningaréttur er nátengdur kröfurétti en þar er 

                                                 
1
 Viðar Már Matthíasson: „Trúnaðarskylda við gerð, framkvæmd og slit samninga“, bls. 191-192. 

2
Henry Ussing:Aftaler, bls. 187-188. 

3
 Viðar Már Matthíasson: „Trúnaðarskylda við gerð, framkvæmd og slit samninga“, bls. 192. 

4
 Björg Thorarensen: Stjórnskipunarréttur Mannréttindi, bls. 515. 

5
 Páll Sigurðsson: Samningaréttur, bls. 227. 

sérstaklega fjallað um þær kröfur og úrræði sem verða vegna vanefnda á samningi.
6
 Í 

skilgreiningu á samningi felst þegar löggerningur byggist á gagnkvæmum viljayfirlýsingum 

milli tveggja eða fleiri aðila sem bindur þá að lögum. Samningar kveða oft á um gagnkvæma 

efndarskyldu aðila, en geta þó einnig verið einhliða.
7
 

 Vinnuréttur fjallar um samband milli fyrirtækja, starfsmanna og stéttarfélaga og tekur til 

þeirra réttarreglna sem gilda á almennum vinnumarkaði.
8
 Ráðningarréttur, sem verður til 

umfjöllunar hér, er undirgrein vinnuréttar þar sem fjallað er um réttindi og skyldur aðila á 

vinnumarkaði og réttaráhrif ráðningarsamninga. 
9
 Ráðningaréttur byggir að mörgu leyti á 

reglum samningaréttarins.
10

 Á vinnumarkaði gilda ákveðnar samkeppnisreglur en markmið 

samkeppnisreglna er að efla og vernda samkeppni á markaði. Þegar samkeppnisákvæði eru 

gerð í ráðningarsamninga geta samkeppnisreglur verið hamlandi fyrir einstaklinga þegar 

önnur fyrirtæki á sama markaði leita eftir starfskrafti viðkomandi. 
11

 Í því felst ákveðin 

takmörkun á samningsfrelsi einstaklinga þar sem möguleikar þeirra til að velja sér atvinnu eru 

skertir.  

 

3 Meginreglur samningaréttarins 

3.1 Almennt 

Um langan aldur hafa samningar skipað sér stóran sess í lífi fólks og réttarstöðu þess. Kjarni 

samningaréttarins byggir á ákveðnum meginreglum sem verða til umfjöllunar í eftirfarandi 

umfjöllun.
12

 Tilteknar meginreglur eru ekki lögfestar í lögum um samningsgerð, umboð og 

ógilda löggerninga, nr. 7/1936.
13

 Þó má segja að meginreglurnar séu undirstaða 

samningaréttarins og ríkjandi í réttarvitund Íslendinga.
14

 

 

                                                 
6
 Páll Sigurðsson:Samningaréttur, bls. 17. 

7
 Lögfræðiorðabók með skýringum, bls. 367. 

8
 Ole Hasselbalch: Arbejdsret, bls. 19.  

9
 Lára V. Júlíusdóttir: Stéttarfélög og vinnudeilur, bls. 22. 

10
 Lára V. Júlíusdóttir: Réttindi og skyldur á vinnumarkaði, bls. 26. 

11
 Lögfræðiorðabók með skýringum, bls. 364. 

12
 Páll Sigurðsson:Samningaréttur, bls. 23. 

13
 Hér eftir nefnd samningalögin eða sml. 

14
 Páll Sigurðsson:Samningaréttur, bls. 24. 

3.2 Samningsfrelsið 

3.2.1 Skilgreining 

Frelsi manna til að ganga til samningsgerðar hefur verið ríkjandi og tilvist þess í 

réttarframkvæmd óumdeild.
15

 Í samningsfrelsinu, l. Nemo compellitur contrahere,felast þrjú 

meginatriði: Í fyrsta lagi er hverjum og einum að meginstefnu til frjálst að ganga til 

samningsgerðar.  

 Í öðru lagi ráða menn því hvers efnis samningurinn er og ákveða þar af leiðandi hvort þeir 

skuldbinda sig við ákveðinn samning.
16

 Þvítil hliðsjónar má því vísa tilHrd. 2003, bls. 3542 

(124/2003) þar sem gerður var skriflegur samningur við starfsmann vegna launahækkunar 

sem honum stóð til boða. Í þessum skriflega samningi voru ákveði þess efnis að ef hann léti 

að störfum myndi hann skuldbinda sig til þess að taka ekki við starfi hjá fjórum tilgreindum 

fyrirtækjum, þar á meðal P ehf., í a.m.k. tvö ár frá starfslokum. Brot á tilteknum samningi 

varðaði févíti. Starfsmaðurinn sagði síðan upp starfi sínu einu ári síðar og réði sig til vinnu hjá 

P ehf. Hæstiréttur sagði að það væri grunnregla samningaréttarins að samninga beri að halda 

og heimilt væri fyrir atvinnurekanda að setja inn í slík ákvæði. Samningsákvæðið var skýrt 

þröngt og ekki talið að tíminn væri óhæfilegur og var því starfsmaðurinn dæmdur til að greiða 

févíti. Í þessum dómi tekur Hæstiréttur skýrt fram að atvinnurekanda er heimilt að setja slík 

ákvæði í samning um að fólki er óheimilt að ráða sig til vinnu á grundvelli meginreglunnar 

um samningsfrelsið þar sem báðum aðilum er frjálst val sett um það hvort þeir gangist undir 

samning eða ekki.  

 Í þriðja lagi þá er það frjálst val manna við hvern þeir ganga til samninga.
17

 Eins og kemur 

fram í reifun að ofan Hrd. 2003, bls. 3542 (124/2003) var starfmanninum það frjálst að að 

neita að ganga til samninga við fyrirtækið og skrifa undir nýjan samning sem kvað á um 

launahækkun. Takmörkun hans á samningsfrelsi fólst í því að geta ekki gengið til annars 

samnings eftir slit á fyrri ráðningarsamningi. Ljóst er því að ákvæði samningalaganna byggja 

að meginstefnu til á meginreglunum um samningsfrelsið og að gerða samninga beri að halda 

sem fjallað verður um í kafla 3.3.
18

 

                                                 
15

 Henry Ussing:Aftaler,bls. 17. 
16

 Þorgeir Örlygsson,Benedikt  Bogason og Eyvindur G. Gunnarsson:Kröfuréttur 1, bls. 130. 
17

Þorgeir Örlygsson, Benedikt  Bogason og Eyvindur G. Gunnarsson:Kröfuréttur 1, bls. 130. 
18

 Alþt. 1985-6, A-deild, bls. 2149. 

3.2.2 Takmarkanir á samningsfrelsinu 

Ljóst er að þrátt fyrir mikilvægi reglunnar um samningsfrelsið getur slíkt frelsi samningsaðila 

misfarist. Það á sérstaklega við þegar ekki er jafnræði milli samningsaðila.
19

 Takmörkun á 

samningsfrelsinu er undantekning frá meginreglunni sem fjallað hefur verið um hér að 

framan. En takmörkun getur ýmist byggst á ákvæðum í samningi eða í lögum. Mikilvægt er 

að ákvæði sem kveða á um takmörkun á samningsfrelsinu séu skýr. En mikilvægi skýrleika 

kemur til vegna íþyngjandi réttarstöðu annars aðilans við gerð ákvæðisins og áhrif þess í 

framtíðinni.
20

 Sú takmörkun sem fjallað er um í þessari ritgerð snýr að ákvæðum sem aðilar 

hafa gengist undir með fúsum og frjálsum vilja í samningssambandi við atvinnurekanda. Því 

felst takmörkunin, á frelsi þeirra til að semja, í þeirri skuldbindingu sem þeir sjálfir hafa áður 

gengist undir. 

 

3.3 Skuldbindingargildi samninga 

3.3.1 Skilgreining 

Meginreglan um skuldbindingargildi samninga, l. pacta sunt servanda, sem er ásamt 

samningsfrelsinu, sem fjallað var um hér að framan, ein af grundvallarreglum 

samningaréttarins.
21

 Samspil þessara tveggja meginreglna er forsenda þess að kröfuréttindi og 

eignir fólks geta gengið manna á milli þar sem samningum eru ætluð ákveðin réttaráhrif.
22

 

Reglan nýtur umtalsverðar lögverndar og sækir því ríkan stuðning í siðgæðisvitund manna. 

Ákveðið traust felst í meginreglunni um skuldbindingargildi sem er undirstaða heilbrigðra 

viðskiptahátta og velfarnaðar í samskiptum manna. Reglan um samningsfrelsið er náskyld og 

í raun samofin reglunni um skuldbindingargildi. Þessar tilteknu reglur hafa fengið ríkan 

stuðning frá löggjafanum og dómstólar hafa fylgt þeim eftir í ríkum mæli.
23

 

 Almenna reglan var áður fyrr þannig að löggerningar væru skuldbindandi, samkvæmt 

orðanna hljóðan, og voru svokallaðar ógildingaástæður einungis viðurkenndar í takmörkuðum 

mæli. Í dag eru þó ýmsar undantekningar frá meginreglu um skuldbindingargildi. Það er 

almennt sjónarmið manna í núgildandi rétti að aðilar sýni hver öðrum tillitssemi og að 

samningar gangi hvorki gegn siðgæðis- né réttarvitund einstaklinga. 
24

 Undantekningar frá 

meginreglunni um samningsfrelsið er að finna í hinum ýmsu lagaákvæðum. Þar má helst 

                                                 
19

 Alþt. 1985-6, A-deild, bls. 2150. 
20

Þorgeir Örlygsson, Benedikt  Bogason og Eyvindur G. Gunnarsson:Kröfuréttur 1, bls. 130-131. 
21

 Páll Sigurðsson:Samningaréttur, bls. 23-24. 
22

 Þorgeir Örlygsson, Benedikt  Bogason og Eyvindur G. Gunnarsson: Kröfuréttur 1, bls. 129. 
23

 Páll Sigurðsson: Orð skulu standa, bls. 1. 
24

Páll Sigurðsson: Samningaréttur, bls. 24.  

nefna regluna sem kemur fram í 37 gr. sml. og felur í sér að samningur telst ekki vera 

skuldbindandi fyrir aðila og leysir hann undan samkeppnisákvæði, sem hann áður var bundinn 

af, efhonum er sagt upp í starfi án ástæðna eða að honum er vikið úr starfi eða hann hættir í 

starfi á grundvelli vanefnda atvinnurekanda á samningi, sem geta meðal annars lýst sér í því 

að honum eru ekki greidd umsamin laun.
25

 

3.3.2 Ógildingarástæður 

Ákvæði sem fela í sér heimild til ógildingar á samningum eða einstökum ákvæðum þeirra er 

að finna í í III. kafla laga nr. 7/1936 um samningsgerð, umboð og ógilda löggerninga. 

Ógildingaástæður sem þar er að finna eru ófrávíkjanlegar og eru þær ekki tæmandi taldar enda 

eru sumar ógildingarástæður hvergi lögfestar og helgast fyrst og fremst af venju og eðli 

máls.
26

 Eitt helsta markmið ógildingareglna er að taka tillit til aðstæðna sem voru uppi við 

samningsgerð eða komu til eftir að samningur var gerður sem geta leitt til þess að samningur 

yrði talinn ógildur.
27

Megintilgangur ógildingaástæðnaer að koma í veg fyrir að 

samningsfrelsið sé misnotað.
28

 Ógildingarástæður eru undantekning frá meginreglunni um 

skuldbindingargildi samninga, l. pacta sunt servanda, sem fjallað hefur verið um hér að 

framan.
29

 Ógilda má samninga í heild og eftir atvikum er heimiltað breyta eða víkja honum til 

hliðar að hluta.
30

 Ógildingarákvæði sem snýr að samkeppnisákvæðum er að finna í 37 gr. 

samningalaganna og eins og fjallað hefur verið um hér að framan þá geta löggerningar sem 

hafa að geyma samkeppnisákvæði sem kveða á um tiltekna takmörkun sem aðilar hafa gengist 

undir, verið ógildir af ýmsum ástæðum. Hafa ber í huga að sú regla sem kemur fram í 37 gr. 

er ógildingarregla og er því undantekning frá meginreglunni um það að samninga beri að 

halda. Nánari umfjöllun verður um 37. gr. sml. í kafla 5.2.3. 

 

4 Ráðningarsamningar 

4.1 Almennt 

Ráðningarsamningur er það þegar annar samningsaðilinn, launþeginn, skuldbindur sig við 

annan samningsaðila, vinnuveitenda. Við þann samning myndast gagnkvæmar skyldur milli 

vinnuveitenda og launþega. Ráðningarsamningar eru almennt persónubundnir sem þýðir að 

                                                 
25

 Lára V. Júlíusdóttir: „Vistarbönd? Um samkeppnisákvæði í persónubundnum ráðningarsamningum“ bls. 543. 
26

 Páll Sigurðsson: Samningaréttur, bls. 221. 
27

Alþt. 1985-6, A-deild, bls. 2148. 
28

 Alþt. 1985-6, A-deild, bls. 2159. 
29

 Páll Sigurðsson: Samningaréttur, bls. 238. 
30

 Páll Sigurðsson: Orð skulu standa, bls. 15. 

ekki er hægt að fela öðrum aðila að efna skyldur sína gagnvart honum. Launþegi getur því 

ekki falið öðrum manni að vinna vinnu sína og atvinnurekanda er óheimilt að selja starfskrafta 

launþegans til annarra atvinnurekenda.
31

 

 Almennar reglur samningarréttarins gilda að mestu leyti um það hvenær 

ráðningarsamningar hafa tekið gildi. Samningur hefur stofnast þegar samþykki tilboðs er 

komið þótt vinnan sjálf er ekki hafin. Aðilar geta orðið bótaskyldir gangi annar hvor þeirra frá 

ráðningarsambandi, um það gilda almennar sönnunarreglur samningaréttarins en í þeim felst 

að sá sem ber fyrir sig ákveðna fullyrðingu ber sönnunarbyrðina fyrir réttmæti hennar.
32

 

 

4.2 Formskilyrði 

Það er meginregla í íslenskum rétti að samningar séu ekki formbundnir og að munnlegir 

samningar jafngilda skriflegum.
33

 Til þess að hægt sé að víkja frá þessari meginreglu verður 

að vera heimild fyrir því í lögum eða að liggja fyrir samkomulag milli aðila máls um það. 

Ráðningarsamningar sækja oft stoð sína í kjarasamninga varðandi formskilyrði.
34

 Telja verður 

að tiltekið form, sem sé skriflegt, reynist aðilum mun hagstæðara varðandi það að tryggja 

réttarstöðu sína gagnvart hinum út frá sjónarmiðum um sönnunargildi. Þau sjónarmið eru 

ríkjandi að dæma skuli launþega það í hag ef vafi kemur upp um ráðningarsamning og hefur 

dómaframkvæmd sýnt fram á það sbr. Hrd. 1991, bls. 946. Þar kom fram að ef ákvæði um 

skriflega ráðningasamninga er að finna í lögum en gerður hefur verið munnlegur samningur 

við launþega þá er það vinnuveitandans að bera hallann af því ef kemur til uppsagnar. Er það 

því meginregla í vinnurétti að ráðningu skal staðfesta skriflega eða gera um hana 

ráðningarsamning.
35

 Sú regla byggir á ákvæðum sem koma fram íkjarasamningum og 

ákvæðum tilskipunar 91/533/EBE frá 14. október 1991 um skyldu vinnuveitanda að skýra 

launþegum frá samningsskilmálum eða ráðningarfyrirkomulagi sem innleidd hefur verið hér á 

landi með auglýsingu nr. 503/1997 í B-deild Stjórnartíðinda.
3637

 

 

                                                 
31

 Lára V. Júlíusdóttir: Réttindi og skyldur á vinnumarkaði, bls. 62. 
32

Viðar Már Mattíasson: „Um ráðningarsamninga“,bls. 372. 
33

Viðar Már Mattíasson: „Um ráðningarsamninga“,bls. 373.  
34

 Páll Sigurðsson: Samningaréttur, bls. 40-41. 
35

 Lára V. Júlíusdóttir: Réttindi og skyldur á vinnumarkaði, bls. 64. 
36

Vefsíða Alþýðusambands Íslands,http://www.asi.is/desktopdefault.aspx/tabid-120/181_read-386/ (skoðað 5. apríl 

2013). 
37

 Vefsíða Velferðarráðuneytisins http://www.velferdarraduneyti.is/malaflokkar/vinnumal/ees/(skoðað 5. apríl 2013). 

4.3 Sérstaða ráðningarsamninga 

Þegar rætt er um ráðningarsamninga er mikilvægt að greina þá frá öðrum tegundum 

samninga, þá sérstaklega verksamningum. Ráðningarsamningar eru í eðli sínu líkir 

verksamningum að því leyti til að verið er aðvinna ákveðin verkefni sem lögð eru fyrir. Það 

kemur sérstaklega til álita þegar einungis einn maður vinnur til verks. Meginmunurinn á 

þessum samningum er að verktakinn ábyrgist árangur á verki, sem ekki á við í 

ráðningarsamningum.
38

 Oft getur verið erfitt að greina á milli þessara tveggja tegunda 

samninga en ræðst það ávallt af efni samnings hvort um verksamning eða ráðningarsamning 

sé um að ræða, þar sem samningurinn er skoðaður sem ein heild. Það lýsir sér m.a. í afstöðu 

aðila til samningsins, launatengdum gjöldum, greiðslufyrirkomulagi o.s.frv.
39

Í þessari ritgerð 

verður einblínt á samkeppnisákvæði í ráðningarsamningum og litið til þess hvaða áhrif 

samkeppnisákvæði hafa á réttarstöðu aðila samnings. Í næsta kafla verður fjallað nánar um 

samkeppnisákvæði í ráðningarsamningum og farið nánar yfir þá réttarframkvæmd sem liggur 

að baki slíkum ákvæðum. 

 

5 Samkeppnisákvæði í ráðningarsamningum 

5.1 Almennt 

Markmið samkeppnisákvæða í ráðningarsamningum er í grófum dráttum það að launþega og 

atvinnurekanda er veitt heimild til að setja ákvæði í ráðningarsamning sem takmarkar frelsi 

starfsmanns að færa sig til á vinnumarkaði í lengri eða skemmri tíma.
40

 Samningsaðilar eru 

ekki skyldugir til að undirgangast tiltekinn samning á grundvelli meginreglunnar um 

samningsfrelsið.
41

En við það að gangast undir ráðningarsamning sem hefur að geyma ákvæði 

um takmörkun á frelsi til að ganga til samningsgerðar myndast ákveðin skuldbinding 

samningsaðila sem byggist á meginreglunni um skuldbindingargildi samninga.
42

 

 Áður fyrr var ekki gerð krafa um samkeppnisákvæði á markaði. Það hefur aftur á móti 

breyst með tilkomu slíkra ákvæða og gilda ákveðnar reglur sem takmarka samningsfrelsi 

einstaklinga vegna samkeppnisákvæða sem þeir hafa gengist undir.
43

 Lára V. Júlíusdóttir lýsir 

þessu sem „vistarbönd“ með eftirfarandi hætti: 

                                                 
38

 Viðar Már Mattíasson: „Um ráðningarsamninga“,,bls. 369. 
39

 Lára V. Júlíusdóttir: Réttindi og skyldur á vinnumarkaði, bls. 43. 
40

 Karen Margrethe Schebye: Ansættelsesaftaler, bls. 43. 
41

 Þorgeir Örlygsson, Benedikt  Bogason og Eyvindur G. Gunnarsson:Kröfuréttur 1, bls. 130. 
42

 Páll Sigurðsson:Samningaréttur, bls. 23-24. 
43

 Henry Ussing:Aftaler, bls. 218-219. 

Stundum hefur verið gripið til hugtaksins vistarbönd í þessu samhengi en þá er vísað til þess 

ákvæðis, sem var í fátækralöggjöfinni íslensku frá þjóðveldisöld til ársins 1893, sem takmarkaði 

búsetu- og atvinnufrelsi landsmanna. Atvinnufrelsi þessa fólks var svo heft með 

Lausamannalögunum 1783 um að vinnuhjú voru nánast þrælar bænda, sem réðu öllu um kaup 

þeirra og kost. Þar af leiðandi réðu sömu bændur hjúskaparstöðu hjúa sinna, því ef karl eða kona 

réðu eigin búi, skyldi hann eða hún verða hjú á heimili bónda og eiga þar lögheimili, hvort sem 

viðkomandi líkaði það vel eða illa. Vistarbandinu var leynt og ljóst ætlað að tryggja 

bændaveldinu nægt ódýrt vinnuafl, sem bændur gátu ráðstafað í skjóli löggjafarinnar. 

Afleiðingar vistarbandsins voru óeðlilega bág kjör launaþega og ánauð, sem þeim var 

ómögulegt að brjótast út úr. Átakalegustu afleiðingarnar vistarbandsins voru þó þær, að þessu 

fólki var fyrirmunað að ganga í hjónaband og eignast fjölskyldu, heldur lifði það einlífi allt sitt 

líf. Að sjálfsögðu eru afleiðingar samkeppnisákvæða í ráðningarsamningum nútímans ekki jafn 

örlagaríkar og gamla vistarbandsins, en engu á síður fela samkeppnisákvæði í sér skerðingu á 

atvinnufrelsi launamanna, sem kann að vera afdrifaríkt eins og dæmin sanna.
44

 

 Samkeppnisákvæði ráðningarsamninga geta verið mismunandi eins og til dæmis að 

launamaður skuldbindi sig ekki til að vinna hjá samkeppnisaðila eftir starfslok sín hjá 

fyrirtækinu eða að hann skuldbindi sig til að gerast ekki eigandi né ráði sig til vinnu sem snýr 

að svipaðri starfsemi og fyrirtækið, sem hann vann áður hjá, sinnir.
45

 Dæmi eru einnig um það 

að aðilar semja um févíti ef brotið sé gegn samkeppnisákvæðum í samningi þar sem 

starfsmanni er gert að greiða fyrrum atvinnurekenda tiltekna fjárhæð fyrir hvern dag sem hann 

gerist brotlegur gegn samkeppnisákvæðinu.
46

 Dæmi um þetta má sjá íHrd. 1995, bls. 1646. 

Þar reyndi á framangreint þar sem S réði sig til starfa hjá öryggisþjónustunni í janúar 1990. 

Ákvæði í ráðningarsamningnum kvað á um það að í fimm ár eftir starfslok mætti S hvorki 

vinna hjá samkeppnisaðila, vinna við samsvarandi störf né stofna fyrirtæki sjálfur í sömu 

starfsgrein. Í maí 1990 lét S af störfum og stofnaði fyrirtæki sem bar nafnið 

Slökkvitækjaþjónustan. V krafðist í kjölfar þess ólögmætis á rekstri að viðlögðum dagsektum. 

Hæstiréttur komst að þeirri niðurstöðu að ákvæðið hefði að geyma ósanngjarna skerðingu á 

atvinnufrelsi S í ljósi þess hversu langan tíma var um að ræða og dæmdi, með vísan til 37. gr. 

sml., að tvö ár hefði verið hæfilegur tími. Þar sem sá tími var liðinn þegar dómur var kveðinn 

var hann sýknaður og ekki dæmdur til að greiða dagsektir sem hann hafði aftur móti verið 

dæmdur til að greiða í héraðsdómi.  

 Eins og tiltekinn dómur fjallar um getur heimild vinnuveitenda verið dæmd of víðtæk og 

er 37. gr. samningalaganna því ákveðinn varnagli einstaklinga gagnvart slíkri heimild. Þó 

mikilvægi þess að aðilar gangist við því sem þeir skuldbinda sig til að gera þá má það ekki 

                                                 
44

 Lára V. Júlíusdóttir: „Vistarbönd? Um samkeppnisákvæði í persónubundnum ráðningarsamningum“, bls. 540. 
45

 Lára V. Júlíusdóttir: „Vistarbönd? Um samkeppnisákvæði í persónubundnum ráðningarsamningum“, bls. 540. 
46

 Lára V. Júlíusdóttir: „Vistarbönd? Um samkeppnisákvæði í persónubundnum ráðningarsamningum“, bls. 540-541. 

vera of víðtækt.
47

 Um það verður betur fjallað í næsta kafla sem fjallar um íslenska 

réttarumhverfið þegar kemur að samkeppnisákvæðum í ráðningarsamningum. 

 

5.2 Íslenskur réttur 

5.2.1 Almennt 

Meginreglurnar um samningsfrelsið og skuldbindingargildi samninga gilda almennt einungis 

þegar gengið er til samningsgerðar.
48

 Ýmis lagaákvæði kveða þó á um að sýna þurfi hvor 

öðrum trúnað. Þá sérstaklega þegar kemur að ráðningarsamningum.
49

 En um það gilda ýmis 

lagaákvæði. Í þessum kafla verður fjallað um þau helstu lagaákvæði og lagabálka sem geta 

komið við sögu við túlkun á réttarstöðu einstaklinga þegar kemur að samkeppnisákvæðum í 

ráðningarsamningum. 

5.2.2 Atvinnufrelsið 

Mannréttindi er ein af grundvallarstoðum samfélagsins og er þau lögfest í mannréttindakafla 

stjórnarskrár lýðveldisins Íslands nr.34/1944.
50

 Upphaflega var tilgangur mannréttindaákvæða 

að tryggja mönnum frelsi og vernd gegn ágangi valdhafanna. Nú í dag eru lagðar í auknum 

mæli ríkari skyldur á ríkið að tryggja að borgarar geti gengið að tilteknum réttindum og að 

setja skilyrði sem veita borgunum ákveðin lífsgæði.
51

 Eitt af þeim mannréttindaákvæðum sem 

koma ráðningarsamningum einna helst við, er 75. gr. stjskr. þar er kveðið á um atvinnufrelsi 

einstaklinga en ákvæðið hljóðar svo: 

Öllum er frjálst að stunda þá atvinnu sem þeir kjósa. Þessu frelsi má þó setja skorður með 

lögum, enda krefjist almannahagsmunir þess. 

Í lögum skal kveða á um rétt manna til að semja um starfskjör sín og önnur réttindi tengd vinnu.  

 Samkvæmt ákvæðinu er öllum mönnum veitt frelsi til að stunda þá atvinnu sem þeir velja 

nema það sé mælt fyrir um skýrar takmarkanir á því í lögum, sbr.Hrd. 12. mars 2009 

(414/2008). Íþeim dómi komst Hæstiréttur að þeirri niðurstöðu að ákvæði í ráðningarsamningi 

hafi ekki skert atvinnufrelsi starfsmannsins með ósanngjörnum hætti. Í dóminum kemur fram 

að persónuleg tengsl einstakra starfsmanna við stóran hluta viðskiptavina hafiréttlætt og 

skapað nauðsyn um að þeir réðu sig ekki til keppinautarins. 

  Litið er svo á að 1. mgr. 75. gr. stjskr. sé ætlað að tryggja að menn geti valið sér það 

lífsstarf sem hugur þeirra leitar, en því má þó setja ákveðnar skorður ef almannahagsmunir 

                                                 
47

Karen Margrethe Schebye: Ansættelsesaftaler, bls. 44. 
48

 Páll Sigurðsson:Samningaréttur, bls. 23. 
49

 Viðar Már Matthíasson: „Trúnaðarskylda við gerð, framkvæmd og slit samninga“, bls. 194.  
50

 Stjórnarskrá Íslands hér eftir skammstafað stjskr.  
51

Björg Thorarensen: Stjórnskipunarréttur Mannréttindi, bls.21-24. 

krefjast þess. Helsta skylda stjórnvalda felst í því að tryggja mönnum frelsi til að velja sér 

starf og, eftir atvikum, veita einstaklingum jafna möguleika á að geta uppfyllt þau skilyrði 

sem sett eru til að stunda tiltekin störf.
52

 

5.2.3 37. gr. laga um samningsgerð, umboð og ógilda löggerninga nr. 7/1936 

Mikilvægt er að haga því þannig að hafa löggjöf sem veitir vernd gegn þungbærum 

takmörkunum á tilteknum rétti. Það sama á við ef um er að ræða samninga á sviði 

einkaréttarins. Eins og fjallað hefur verið um hér að framan þá eru dæmi til um að 

atvinnurekendur hafi sett ákvæði í ráðningarsamninga sem takmarka rétt starfsmannsins til að 

vinna á tilteknum vettvangi í ákveðinn tíma. Samningar sem þessir eru heimilir og bindandi 

fyrir aðila.
53

 

 Til að vernda menn fyrir takmörkun sem þessum hefur löggjafinn sett ákvæði í 37. gr. 

sml. sem kveður á um að loforðið megi ekki vera víðtækara en nauðsyn er til að varna 

samkeppni á markaði og að hún skerði ekki með ósanngjörnum hætti atvinnufrelsi þess manns 

sem gekkst undir ákvæðið.
54

 Í 37. gr. segir:  

Hafi maður, í því skyni að varna samkeppni, áskilið sér hjá öðrum manni að sá maður reki eigi 

verslun eða aðra atvinnu, eða hann ráði sig eigi til starfa við slíkt fyrirtæki, þá er það loforð eigi 

bindandi fyrir þann mann ef telja verður, þegar litið er til allra atvika, að skuldbinding þessi sé 

víðtækari en nauðsynlegt er til þess að varna samkeppni eða hún skerði með ósanngjörnum 

hætti atvinnufrelsi þess manns sem tókst þessa skyldu á herðar. Við mat á hinu síðastnefnda 

atriði skal einnig hafa hliðsjón af því hverju það varðar rétthafann að þessi skuldbinding sé 

haldin. 

Hafi starfsmaður við verslun eða annað fyrirtæki tekið á sig slíka skuldbindingu, sem getur um í 

1. mgr., gagnvart þeim, sem fyrirtækið rekur, og skuldbinding hans á að gilda eftir að ráðningu 

hans við fyrirtækið er lokið þá er sú skuldbinding ógild ef honum er sagt upp stöðunni eða vikið 

úr henni án þess að hann hafi sjálfur gefið nægilega ástæðu til þess eða ef hann sjálfur fer 

löglega úr stöðunni sakir þess að sá, sem fyrirtækið rekur, vanefnir skyldur sínar við hann. 

 Í fyrri málsgreininni er ekki einungis fjallað um sambandið milli atvinnurekenda og 

launþega, heldur kemur hún einnig öðrum aðilum við. Sem dæmi er algengt að slík ákvæði sé 

einnig að finna í samningum um fyrirtækjakaup sem varna seljanda að fara í samkeppni við 

kaupandann. Tilgangur ákvæðisins er að tryggja að að sú vernd sem að aðili áskilur sér með 

því að hafa slíkt ákvæði í samningi sé innan eðlilegra marka þegar kemur að samkeppnisvernd 

og að atvinnufrelsi einstaklinga sé ekki skert með ósanngjörnum hætti.
55

 Ákvæði 37. gr sml. 

hefur verið í samningalögunum frá því að samningalögin voru sett hér á landi árið 1936. 

Íslensku samningalögin eru að mestu leyti sniðin og samin í samræmi við dönsku 

                                                 
52

 Lára V. Júlíusdóttir: Stéttarfélög og vinnudeilur, bls. 92. 
53

 Björg Thorarensen: Stjórnskipurnarréttur Mannréttindi, bls.515. 
54

 Lára V. Júlíusdóttir: „Vistarbönd? Um samkeppnisákvæði í persónubundnum ráðningarsamningum“, bls. 542-543. 
55

 Lára V. Júlíusdóttir: „Vistarbönd? Um samkeppnisákvæði í persónubundnum ráðningarsamningum“, bls. 542-543. 

samningalögin og eru að mestu leyti bein þýðing þeirra. Getur því danskur réttur haft mikla 

þýðingu við lögskýringu hér á landi.
56

 Ákvæðið hefur lítið breyst í tímanna rás fyrir utan 

lítilsháttar breytingar á orðalagi ákvæðisins árið 1986.
57

 Reynt hefur á ákvæðið í 

dómaframkvæmd. Elsti dómurinn er frá árinu 1939. Ekki varð mikið um álitamál af þessu tagi 

á vinnumarkaði, en í kjölfar breytinga á orðalagi ákvæðins árið 1986 færðist það mikið í vöxt 

og hafa slík mál komið reglulega upp á borð dómstóla síðan þá. Fyrsti dómurinn, þar sem 

reyndi á 37. gr. sml., hefur enn mikla þýðingu og fordæmisgildi þegar kemur að réttarstöðu 

aðila varðandi samkeppnisákvæði í ráðningarsamningum. Í þeim dómi, Hrd. 1939, bls. 365, 

réði B, sem var þýsk kona, sig til vinnu hjá A sem rak saumastofu í Reykjavík. B skuldbatt sig 

í ráðningarsamningi til að vinna ekki fyrir aðra, né vinna í nágrenni Reykjavíkur eða 

Hafnafjarðar, en fyrir utan þessa staði var henni frjálst að ráða sig til vinnu hjá öðrum að 

liðnum þremur árum frá því að hún lauk störfum hjá fyrirtækinu. Þegar þessi þrjú ár höfðu 

liðið hóf B sjálf rekstur saumastofu í Reykjavík og höfðaði því A mál gegn henni þar sem hún 

taldi B hafi brotið gegn ákvæðum í samnings. B krafðist sýknu. Hæstiréttur taldi að óheimilt 

hafi verið að skerða atvinnufrelsi að svo miklu leyti og töldu hana ekki þurfa að vera bundin 

við það að fullu. Hæstiréttur hafnaði þó sýknukröfunni og taldi að samningurinn ætti einungis 

að vera bindandi í eitt ár og var því B gert að greiða A bætur fyrir tjón sitt. Í þessum dómi 

kom Hæstiréttur inn á það að meta yrði hvert tilvik fyrir sig og að eitt ár hefði verið hæfileg 

takmörkun á atvinnufrelsi B. Í dóminum er einnig kveðið á um að B sé gert að greiða bætur 

fyrir tjón A. Dæmi eru um í dómaframkvæmd, þá sérstaklega í seinni tíð, að skaðabætur hafi 

verið lækkaðar frá því sem krafist var á grundvelli þágildandi ákvæðis 35. gr. 

samningalaganna, en sú grein fjallaði um að lækka mætti greiðslu ef talið var að hún væri 

bersýnilega ósanngjörn.
58

 En þetta kom skýrt fram í Hrd. 1987, bls. 1293. Þar réði E sig til 

starfa sem endurskoðandi á skrifstofu M. Í ráðningarsamningi var að finna ákvæði um að E 

væri óheimilt að vinna störf fyrir viðskiptamenn M. E lét síðan af störfum hjá M og hóf sinn 

eigin rekstur. Á tímabilinu sem E starfaði hjá M kom aðili í viðskipti sem síðar leitaði til E 

um þjónustu sem hann veitti. M höfðaði í kjölfarið dómsmál og krafðist skaðabóta fyrir missi 

á viðskiptavin. Hæstiréttur byggði niðurstöðu sína á 35. gr. sml. og varE gertað greiða M 

skaðabætur.
59

 

 Í dag er að finna ósanngirnisákvæði í 36. gr. samningalaganna. Ósanngirnisákvæðið sem 

kom í kjölfar breytinga á samningalögunum árið 1986 fól í sér mjög víðtæka ógildingarreglu 

                                                 
56

 Lára V. Júlíusdóttir: „Vistarbönd? Um samkeppnisákvæði í persónubundnum ráðningarsamningum“, bls. 542-543. 
57

 Alþt. 1985-6, A-deild, bls. 2148. 
58

 Lára V. Júlíusdóttir: „Vistarbönd? Um samkeppnisákvæði í persónubundnum ráðningarsamningum“, bls. 545. 
59

 35 gr. í lögum nr. 7/1936 , var tekið út með breytingum á lögum nr. 11/1986. 

þar sem reglan flokkast sem „vísiregla“.Í því felst að henni er ætlað að vísa til þeirra 

mælikvarða og gilda sem dómurum ber að meta hverju sinni.
60

 Hæstiréttur komst að svipaðri 

niðurstöðu varðandi það að atvinnufrelsið hafi verið skert með ósanngjörnum hætti í Hrd. 

1995, bls. 1646sem reifaður varí kafla 4.3.Má því ályktasem svo að ákvæði samningalaganna 

séu því til varnaðar að ekki sé of langt gengið, sbr. 37. gr. sem og 36. gr. sml.
61

  

 Í síðari málsgrein 37. gr. sml. er einungis fjallað um réttarstöðu starfsmanns og er þar 

kveðið á um skuldbindingu samkvæmt fyrri málsgreininni. Gildir sú skuldbinding eftir að 

ráðningu starfsmanns við fyrirtækið er lokið og telst ógild ef honum er sagt upp störfum, 

honum er vikið úr starfi án þess að hann hafi sjálfur gefið ástæðu sem réttlætir brottvísun eða 

starfsmaður fari löglega úr stöðu sinni vegna vanefnda að hálfu atvinnurekanda.
62

 Þó 37 gr. 

sml. hafi verið sett til þess að vernda menn gegn óþarfa þungbærum takmörkunum, þarf að 

hafa í huga að um er að ræða undantekningu frá meginreglunni um skuldbindingargildi 

samninga eins og fjallað var um að framan í kafla 3.3.1.
63

 Hverju sinni fer því fram heildstætt 

mat á því hvort að 1. mgr. eða 2. mgr. 37 .gr.sml. eigi við í tilteknum málum.
64

 

 

5.2.4 Lög um eftirlit með viðskiptaháttum og markaðssetningu nr. 57/2005 

Lög um eftirlit með viðskiptaháttum og markaðssetningu hafa að geyma ákvæði sem skylda 

starfsmann til að bera virðingu fyrir samkeppnisvernd atvinnurekanda. Með samkeppnisvernd 

er átt við að starfsmanni er ætlað að haga sínum störfum með þeim hætti að það ógni ekki 

samkeppnistöðu atvinnurekanda.
65

 Í 16. gr. c. laga um eftirlit með viðskiptaháttum með 

markaðssetningu nr. 57/2005 segir:  

„Óheimilt er í atvinnustarfsemi er lög þessi taka til að afla sér eða reyna að afla sér með 

ótilhlýðilegum hætti upplýsinga um eða umráða yfir atvinnuleyndarmálum starfseminnar. 

Sá sem fengið hefur vitneskju um eða umráð yfir atvinnuleyndarmálum á réttmætan hátt í starfi 

sínu fyrir annan eða í félagi við annan, sbr. 1. mgr., má ekki án heimildar veita upplýsingar um 

eða hagnýta sér slík leyndarmál. Bann þetta gildir í þrjú ár frá því að starfi er lokið eða samningi 

slitið. 

Þeim sem vegna starfs síns eða stöðu að öðru leyti hefur verið trúað fyrir uppdráttum, lýsingum, 

uppskriftum, líkönum eða þess háttar er óheimilt að hagnýta sér eða veita öðrum afnot af slíku 

án sérstakar heimildar. 

Nú hefur upplýsinga um eða umráða yfir atvinnuleyndarmáli verið aflað á þann hátt að brotið 

hefur verið gegn ákvæðum 1.–3. mgr. og er þá þeim sem brotlegur er eða þeim sem fengið hafa 

upplýsingar frá honum óheimilt að færa sér það í nyt.“ 

                                                 
60

Matthías G. Pálssonm: „Mótun Hæstaréttar Íslands á gildissviði 36 gr. samningalaganna“, bls. 406. 
61

 Lára V. Júlíusdóttir: „Vistarbönd? Um samkeppnisákvæði í persónubundnum ráðningarsamningum.“, bls. 549. 
62

 Lára V. Júlíusdóttir: „Vistarbönd? Um samkeppnisákvæði í persónubundnum ráðningarsamningum.“, bls. 543. 
63

 Björg Thorarensen: Stjórnskipunarréttur Mannréttindi, bls. 515. 
64

 Lára V. Júlíusdóttir: „Vistarbönd? Um samkeppnisákvæði í persónubundnum ráðningarsamningum“, bls. 548-549. 
65

 Lára V. Júlíusdóttir: „Vistarbönd? Um samkeppnisákvæði í persónubundnum ráðningarsamningum“, bls. 541. 

 Áður fyrr var að finna sambærilegt ákvæði í 27. gr. samkeppnislaga nr. 8/1993 og hefur 

ákvæði af þessu tagi verið að finna í íslenskum lögum allt frá árinu 1933.
66

 Ákvæðið tekur 

sérstaklega til atvinnuleyndarmála og þeirra reglna sem gilda um þau. Í eldra ákvæðinu sem 

var að finna í 27. gr. samkeppnislaga giltu þær reglur að ef starfsmaður fékk vitneskju um eða 

yfirráð upplýsinga á réttmætan hátt mátti hann ekki nýta sér þær upplýsingar eða leyndarmál 

án heimildar.
67

 Í dag er að finna slíkt ákvæði í 2. og 3. mgr. 16. gr. c. í laga um eftirlit með 

viðskiptaháttum og markaðssetningu nr. 57/2005, en þar er að finna skyldur starfsmanna sem 

lúta að atvinnuleyndarmálum fyrirtækja. Þar kemur fram í 2. mgr. að bann taki til þriggja ára 

frá starfslokum eða frá því að samningi hafi verið slitið. Í 3. mgr. er fjallað um þá einstaka 

þætti sem starfsmanni hafi verið trúað fyrir sem honum er ekki heimilt að nýta sér eða veita 

öðrum afnot af án þess að fá sérstaka heimild fyrir því. Ekki er kveðið á um gildistíma í 3. 

mgr. og þar af leiðandi gildir bannið um aldur og ævi.
68

 Ákvæðið byggir á danskri fyrirmynd 

sem finna má í 19. gr. laga um markaðssetningu nr. 58/2012 (d. Markedsføringsloven).
69

 

 Þegar skoðaðar eru þær takmarkanir á heimildum starfsmanns, til þess að vinna eftir 

starfslok hjá öðrum aðila sem er í samkeppni við fyrrum atvinnurekanda, hefur löggjafinn 

með 16. gr. c. í lögum nr. 57/2005 sett ákveðnar reglur hvernig þeim ber að framfylgja. Þessu 

eru samt sem áður settar ákveðnar skorður sbr. 37. gr. samningalaga, sem nánar hefur verið 

fjallað um í kafla 5.2.3.Ákvæðið mælir fyrir um að samkeppnishömlur séu ekki bindandi 

þegar litið hefur verið til sjónarmiða sem renna stoðum undir að samkeppnisákvæðið sé mun 

viðtækara en þörf var á, þ.e. að það hamli ekki með ósanngjörnum hætti atvinnufrelsi þess 

sem gekkst undir ákvæðið. Mikilvægt er að samkeppnisvernd byggist á gildum rökum sbr. 

Hérd. Suð. 25. nóvember 1994 (E-55/1994)en þar kom fram í rökstuðningi héraðsdóms:  

Samkeppnisvernd eins og sú sem hér um ræðir verður að byggjast á gildum rökum og hafa 

sérstaka og augljósa þýðingu fyrir þann sem hennar njóta, einkum þegar litið er til þess að hún 

skerðir atvinnufrelsi gagnaðilans. Almennt séð verður hins vegar að virða samningsfrelsið og 

virða takmarkanir á því nema sérstaklega standi á, eins og í tilviki sem hér um ræðir, og þá ekki 

meiri en nauðsyn krefur.
70

 

 Þessu til frekari skýringar ber að vísa til Hérd. Rvk.17. júlí 1998 (E-5872/1997). Í málinu 

hafði sölumaður hjá fyrirtæki sem seldi vinnuföt gengist undir samkeppnisákvæði í 

ráðningarsamningi sem kvað á um það að eftir starfslok mætti hann ekki starfa hjá 

samkeppnisaðilum í þrjú ár. Starfsmaðurinn réði sig síðan þremur mánuðum eftir starfslok í 

                                                 
66

 Lára V. Júlíusdóttir: „Vistarbönd? Um samkeppnisákvæði í persónubundnum ráðningarsamningum“, bls. 542. 
67

 Lára V. Júlíusdóttir: Réttindi og skyldur á vinnurmarkaði, bls. 84. 
68

 Lára V. Júlíusdóttir: „Vistarbönd? Um samkeppnisákvæði í persónubundnum ráðningarsamningum“, bls. 541. 
69

D. § 19. Paragraf fra Markedsføringsloven nr. 58/2012. 
70

 Lára V. Júlíusdóttir: „Vistarbönd? Um samkeppnisákvæði í persónubundnum ráðningarsamningum“, bls. 548. 

vinnu hjá samkeppnisaðila. Niðurstaða dómsins í þessu máli var sú að atvinnurekanda hefði 

ekki tekist að sýna fram á að starfsmaðurinn hefði búið yfir upplýsingum sem væru þess eðlis 

að þær myndi skaða starfsemi fyrirtækisins á atvinnumarkaði, né að atvinnurekandinn hefði 

haft verulega hagsmuni af því að gerasamkeppnishamlandi samning við starfsmanninn. Var 

því talið að samkeppnisákvæðið hefði skert atvinnufrelsi með ósanngjörnum hætti og var 

starfsmaðurinn því sýknaður. 

5.2.5 Danskur réttur 

Íslenskur samninga- og vinnuréttur sækir að mörgu leyti fyrirmynd sína ídanskan rétt. 

Æskilegt verður að teljast, vegna mikilla viðskiptalegra og menningarlegra tengsla Íslands við 

önnur lönd í Skandinavíu, að íslensk samningalöggjöf sé í sem mestu samræmi við löggjöf og 

réttarþróun þeirra ríkja.
71

Í Danmörku hafa verið sett starfsmannalög nr. 81/2009 (d. 

Funktionærloven). Þessum lögum er ætlað að setja ákveðnar hömlur gegn 

samkeppnisákvæðum í ráðningasamningi.
72

Er tekið sérstaklega fram í þeim lögum að þeim er 

fyrst að fremst ætlað standa vörð um að einstaklingar fái borgað fyrir þá vernd sem 

atvinnurekandi fær með samkeppnisákvæðinu. Einnig er lögð rík áhersla á að lögin taki fyrst 

og fremst til þeirra sem eru ráðnir í stjórnunarstöður. Í danskri dómaframkvæmd er að finna 

svipuð sjónarmið og þau sem eru ríkjandi í íslenskri dómaframkvæmd þar sem litið er til þátta 

þar sem kröfur og bætur eru lækkaðar með vísan til 37. gr. samningalagannaen það ákvæði 

byggir á danskri fyrirmynd.
73

 

 

5.3 Trúnaðarskylda vegna samkeppnisákvæða í ráðningasamningum 

5.3.1 Skilgreining 

Hver einstaklingur hefur að geyma ákveðna útsjónarsemi og hæfileika sem honum á að vera 

frjálst samkvæmt íslenskri réttarskipan að njóta í sem mestum mæli. Á sviði vinnuréttar og 

samkeppnisréttar hefur þetta töluverða þýðingu, en meginreglan er sú að einstaklingum er 

sjálfum heimilt að ráðstafa hagsmunum sínum með löggerningi. Þessi sjónarmið eru ríkjandi í 

flestum samfélögum manna. Þessi meginregla samræmist einnig meginreglunni um 

samningsfrelsið.
74

 Viðar Már Matthíasson skýrir hugtakið trúnaðarskylda með eftirfarandi 

hætti: 

                                                 
71

 Alþt. 1985-6, A-deild, bls. 2149 
72

 Jens Paulsen og Niels Sørensen: Konkurance- og kundeklasuler & andre erhvervsbergrændsende aftaler, bls. 4-5 
73

 Lára V. Júlíusdóttir: „Vistarbönd? Um samkeppnisákvæði í persónubundnum ráðningarsamningum“, bls. 549. 
74

 Viðar Már Matthíasson: „Trúnaðarskylda við gerð, framkvæmd og slit samninga“, bls. 191-192.  

Trúnaðarskyldan er víðtækt hugtak, sem er samtvinnað af mörgum þáttum. Það verður því ekki 

skilgreint með neinum ótvíræðum hætti. Skyldunni hefur verið lýst svo, að í henni felist skylda 

samningsaðila til að láta ekki eigin hagsmuni ráða einhliða athöfnum sínum eða athafnaleysi í 

samningssambandinu, heldur verði þeir, innan ákveðinna marka, að taka tillit til hagsmuna 

viðsemjandans.
75

 

 Í vinnuréttarsambandi hvíla ákveðnar trúnaðarskyldur á aðilum. Skyldur þessar eru 

gagnkvæmar og almennt ólögfestar og einnig sjaldan kveðið á um þær í kjarasamningum.
76

 

Þeir þættir sem snúa að trúnaðarskyldunni eru ekki tæmandi taldir. Mörk þeirra eru oft óljós 

þar á meðal þegar bann hefur verið sett við háttsemi sem felur í sér samkeppni andstætt efni 

samnings.
77

 Í eftirfarandi umfjöllun er ætlunin að fjalla um túlkun á trúnaðarskyldu aðila 

vegna samkeppnisákvæða í ráðningarsamningum.  

5.3.2 Áhrif trúnaðarskyldu við túlkun samkeppnisákvæða í ráðningarsamningum 

Trúnaðarskylda samningsaðila getur skipt máli við túlkun ráðningarsamninga þar sem jafnan 

er leitast við að velja þann kost sem leiðir ekki til ójafnræðis. Þess í stað er leitast við að finna 

þann kost sem samræmist gagnkvæmum trúnaði samningsaðila. Í flestum tilvikum semja 

aðilar um trúnaðarskyldur eftir að samningssambandi þeirra lýkur. Um það gilda reglur 

kröfuréttarins nema annað sé tekið fram í lögum.
78

 

 Ákveðið samband myndast milli vinnuveitanda og starfsmanns við gerð 

ráðningarsamnings þar sem samband þeirra er oftast stofnað til langs tíma í senn. Slíkt 

réttarsamband krefst því gagnkvæms trúnaðar. Almennt er litið til þess að trúnaðarskyldan í 

ráðningarsambandi sé víðtæk, sem felst í því að starfsmanni er ekki ætlað að fara andstætt 

hagsmunum vinnuveitanda síns. Tveir þættir skipta miklu máli þegar kemur að túlkun 

trúnaðarskyldunnar. Annars vegar sá sem snýr að samkeppnisvernd sem fjallað hefur verið 

um í kafla 5.2.4. og hins vegar sá sem snýr að þagnarskyldu starfsmanna, þ.e. sú almenna 

skylda starfsmanns að gæta þagmælsku um það sem honum verður áskynja um í starfi sem 

ætla megi að muni skaða atvinnurekandann. Reglan um þagnarskyldu er náskyld reglunni um 

trúnaðarskyldu.
79

Þó svo að mælt sé fyrir um samkeppnisvernd í 16. gr. c. laga nr. 57/2005 þá 

tekur hún einungis til afmarkaðra þátta.
80

 Aðilum ber því að sýna hvor öðrum tillitsemi og 

ganga ekki harðar fram en þörf er á þar sem miklir hagsmunir geta verið í húfi.
81

 

 

                                                 
75

 Viðar Már Matthíasson: „Trúnaðarskylda við gerð, framkvæmd og slit samninga“, bls. 193. 
76

 Viðar Már Matthíasson: „Trúnaðarskylda við gerð, framkvæmd og slit samninga“, bls. 208. 
77

 Viðar Már Matthíasson: „Trúnaðarskylda við gerð, framkvæmd og slit samninga“, bls. 193. 
78

 Viðar Már Matthíasson: „Trúnaðarskylda við gerð, framkvæmd og slit samninga“, bls. 208. 
79

 Lára V. Júlíusdóttir: Réttindi og skyldur á vinnurmarkaði, bls. 84-85. 
80

 Lára V. Júlíusdóttir: „Vistarbönd? Um samkeppnisákvæði í persónubundnum ráðningarsamningum“, bls. 541-542. 
81

 Viðar Már Matthíasson: „Trúnaðarskylda við gerð, framkvæmd og slit samninga“, bls. 208. 

6 Lokaorð 

Hér að framan hefur verið fjallað um þær réttarreglur sem gilda vegna samkeppnisákvæða í 

ráðningarsamningum og þá takmörkun á samningsfrelsi einstaklinga sem koma til vegna 

þeirra. Meginreglan um samningsfrelsið er ein af grundvallareglum sem margir byggja traust 

sitt á, bæði á atvinnumarkaði sem og í lífinu almennt. Er það því mikilvægt að takmörkun á 

frelsi sem þessu sé skýrt þröngt. 

 Í ljósi umfjöllunarinnar hér að framan er það niðurstaða mín að fullyrða megi að í gildi sé 

heimild fyrir atvinnurekendur að setja í ráðningarsamninga ákvæði sem kveða á um 

takmörkun á frelsi einstaklinga til að semja við aðra atvinnurekendur vegna 

samkeppnishagsmuna. Löggjafinn hefur aftur á móti sett ákvæði í samningalögin sem á að 

vernda einstaklinga fyrir því að samkeppnisákvæði í ráðningarsamningum séu ekki of víðtæk. 

Því þarf hverju sinni að fara fram heildstætt mat, þar sem litið er til sjónarmiða og atvika sem 

uppfylla skilyrði þess að hægt sé að beita undantekningunnifrá meginreglunni um 

skuldbingargildi samninga.  

 Þegar metið er hvort að samkeppnisákvæði sé of víðtækt þarf meðal annars líta til þess 

hverskonar starfi starfsmaðurinn gegndi hjá atvinnurekanda og hvor hann bar ákveðna 

trúnaðarskyldu gagnvart atvinnurekandanum. Starfsmenn fá einnig oft á tíðum ákveðna 

menntun hjá fyrirtæki sem þeir vinna hjá og getur sú menntun verið ákveðin fjárfesting 

fyrirtækisins í einstaklingum og verður að meta hverju sinni hversu mikla þekkingu 

starfsmaðurinn hefur hlotið af slíkri menntun. Samkeppnisákvæði eru oft á tíðum ríkjandi hjá 

fyrirtækjum sem byggja á ákveðni sérhæfðri starfsemi. Því skiptir máli hverju sinni að meta 

hverskonar starfsemi er um að ræða, sérstaklega þar sem starfsmenn geta búið yfir 

upplýsingum og kunnáttu á hlutum sem getur haft áhrif á stöðu fyrirtækis á 

samkeppnismarkaði, fari þessi kunnátta og þekking til samkeppnisaðila. Hverju sinni verður 

þó að taka tillit til þess hvort að starfsmaður hafi boðist sérstök umbun fyrir að gangast undir 

ákvæðið sem getur meðal annars falist í sérstakri launahækkun.
82

 Einnig getur það skipt máli 

hvort að starfsmaður stofni sinn eigin atvinnurekstur eða hvort að hann gangi inn í annað 

ráðningarsamband. Ekki er tæmandi hvaða sjónarmiða litið er til þegar metið er hvort að 

samkeppnisákvæði séu of víðtæk. Atvinnurekandi ber ábyrgð á að ákvæðið sér nægilega skýrt 

þar sem ekki má takmarka atvinnufrelsi með ósanngjörnum hætti.
83

 

                                                 
82

Vefsíða Alþýðusambands Íslands,http://www.asi.is/desktopdefault.aspx/tabid-120/181_read-385/ (skoðað 10. apríl 

2013). 
83

 Lára V. Júlíusdóttir: „Vistarbönd? Um samkeppnisákvæði í persónubundnum ráðningarsamningum“, bls. 549. 

 Hverju sinni sem gengist er undir samkeppnisákvæði í ráðningarsamningi er það val 

starfsmannsins og gilda því reglur samningaréttarins þar sem einstaklingar eru bundnir af 

samningi. Starfsmaðurinn verður því að meta það hverju sinni hvort að hann sé tilbúinn að 

fórna því frelsi að geta valið sér atvinnu í tiltekinn tíma eftir að ráðningarsambandi lýkur. 

Einstaklingar geta því ekki treyst því að dómstólar komi til bjargar, þar sem sá varnagli sem 

felst í 37. gr. sml. er undantekning frá meginreglunni um skuldbindingargildi samninga.
84

 

Mikilvægt er því að meta það hverju sinni hvort að það borgi sig að takmarka samningsfrelsi 

sitt með því að gangast undir samkeppnisákvæði í ráðningarsamningum.   

                                                 
84

 Lára V. Júlíusdóttir: „Vistarbönd? Um samkeppnisákvæði í persónubundnum ráðningarsamningum“, bls. 549. 

